
వలరాజు పూర్తిగా వంచిన విండ్ల వై

            ఖరిఁ జెలువారు నీ కన్నుబొమలు

మోవి తేనియ మీఁద ముసరు తుమ్మెదలట్లు

            మిసమిసలాడు నీ మీసములను



	 







	గీ.	
నీవెడఁదఱొమ్ము మఱియు నీనిడుదభుజయు

గమ్ము నీనడల్ నీయొడల్ గాంచి మది

రించి, తపియించుచుంటి నో ప్రియుఁడ యెట్టి

గతిగఁ బ్రోతువో? యిఁక నాదుగతివి నీవె.

	ఉ.	
చక్కదనంబునన్ సరిగ సంపెఁగమొగ్గయు, తమ్మిపువ్వు,

ముక్కు, మొగంబు వానిఁగని మోహముపొందితి, నాదుప్రాణముల్

దక్కకయుండ, సంపెగఁలుఁ దామరలున్ మదనుండు నాపయిం

గ్రక్కున వేయసాగె, ననుఁ గావుము నీమరుగిచ్చి నాయకా.

	ఉ.	
సంపెగమొగ్గతో తగవుసల్పెడిముక్కును, మల్లెమొగ్గలన్

చెంపలగొట్టు పల్వరుస, సింగములన్ బెదరించు మధ్యమున్

కెంపురు నీరసంబనుచు గేలియొనర్చెడి మోవిగల్గి, నీ

వింపు ఘటింతువోయి హృదయేశ్వర, నాకనుదోయి కెప్పుడున్.

	ఉ.	
తుమ్మెదఱెక్కతోడ తులఁతూగఁగజాలెడు నీదుమీసమున్,

తమ్ముల నేను నీకనులు, తల్పునుబోలె వెడందయైన నీ

ఱొమ్మునుగాంచి, మోహము నెఱుంగని నామది యిప్పు డక్కటా

కుమ్మరిసారెలోపల తగుల్కొనునట్లుగ నాయె నాయకా.

	ఉ.	
 నాపెనుమోహమంతయుఁ గనంబడునట్లుగ మాటిమాటికిం

జూపులఁ దెల్పుచుంటి, ననుఁ జూచుచు నవ్వుచునుంటి నీవునున్

నాపయి కూర్మి పుట్టి యటు నవ్వితివో, యటుగాక నాదు సం

తాపము గాంచి బేలవని నవ్వితివో, యెఱుఁగన్ మనోహరా.

		 ఈ పేజీలో చివరి మార్పు 23 జూన్ 2022న 21:44కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

